
কাশ্মীৰ কুমাৰী



অনন্ত- জনাবলৈ আহিছোঁ আৰু আপোনাৰ লগত যোগ দি বিজয়সিংহৰ ওপৰত

 প্ৰতিশোধ-নহয় নহয়, আপোনাক সহায় কৰিবলৈ আহিছোঁ।

অনঙ্গ-তাৰ মানে কাশ্মীৰৰ বিৰুদ্ধে অস্ত্ৰ ধৰিবলৈ আহিছে?

অনন্ত- হয়।

অনঙ্গ- মন্ত্ৰীপুত্ৰ, আপুনি যে বিশ্বাসযোগ্য, তাক মই কেনেকৈ বিশ্বাস কৰিম?

অনন্ত- মন্ত্ৰীপুত্ৰ মিথ্যাবাদী নহয় যুবৰাজ।

অনঙ্গ- হ’ব পাৰে মন্ত্ৰীপুত্ৰৰ প্ৰত্যেক কথাই সত্য, হ’ব পাৰে কাশ্মীৰৰ অধিপতি

 অত্যাচাৰী; কিন্তু, যি যুবকে শত্ৰুৰ লগত যোগ দি “স্বৰ্গাদপি গৰীয়সী”

 জন্মভূমিৰ বিৰুদ্ধে অস্ত্ৰ ধৰিব খোজে, সেই যুবকক বিশ্বাস কৰা মোৰ

 ৰীতি নহয়।

অনন্ত- যুবৰাজ, মই একো অসৎ অভিপ্ৰায় লৈ অহা নাই। যুদ্ধ জয়ত সহায়

 কৰিবলৈহে আপোনাৰ কাষ চাপিছোহি। মোক বন্ধু বুলি ভাবক যুবৰাজ।

অনঙ্গ- তাহানিৰ ভাৰতভূমিত যুধিষ্ঠিৰে জন্মধাৰণ কৰা যদি সচা হয়, দধীচিৰ জন্ম

 বিবৃত্তি যদি কবিৰ কল্পনা নহয়,পুণ্যশ্লোক হৰিশ্চন্দ্ৰ, সত্যাশ্ৰয়ী ৰামচন্দ্ৰ

 ভাৰত মাতাৰ পুত্ৰ বুলি যদি পুৰাণ ৰামায়ণে কয়, আজিৰ এই

 ভাৰতবৰ্ষতো এনে কোনো সংকীৰ্ণ-মনা লোক নোলাব, যি আপোনাৰ

 নিচিনা মাতৃদ্ৰোহী মহাপাপীক বন্ধু বুলি আলিঙ্গন কৰিব।











[image: ]

[image: ]

"https://as.wikisource.org/w/index.php?title=পৃষ্ঠা:কাশ্মীৰ_কুমাৰী.pdf/৪৫&oldid=181771"ৰ পৰা অনা হৈছে


				
			

			
			

		
		
		  
  	
  		 
 
  		
  				শেষ সম্পাদনা কৰা হৈছে ১৪ ডিচেম্বৰ ২০২৩ তাৰিখে ০৬:২২ বজাত
  		
  		 
 
  	

  
	
			
			
	    ভাষাসমূহ

	    
	        

	        

	        এই পৃষ্ঠাটো আন ভাষাত উপলব্ধ নহয়।

	    
	
	[image: ৱিকিউৎস]



				 এই পৃষ্ঠাটো শেষবাৰৰ কাৰণে ১৪ ডিচেম্বৰ ২০২৩ তাৰিখে ০৬:২২ বজাত সলনি কৰা হৈছিল।
	আন একো উল্লেখ নাথাকিলে এই বিষয়বস্তু CC BY-SA 4.0 ৰ আওতাত উপলব্ধ।



				গোপনীয়তা নীতি
	ৱিকিউৎসৰ বিষয়ে
	দায়লুপ্তি
	Code of Conduct
	উন্নয়নকাৰী
	পৰিসংখ্যা
	কুকিৰ বিবৃতি
	ব্যৱহাৰৰ নিয়মাৱলী
	ডেস্কটপ



			

		
			








